
ЧӐВАШ РЕСПУБЛИКИН 
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИНЧЕ ВАК ТАТА ВӐТАМ 
ПРЕДПРИНИМАТЕЛЬЛӖХЕ АТАЛАНТАРАССИ ҪИНЧЕН" САККУННЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2022 ҫулхи чӳк уйӑхӗн 17-мӗшӗнче
йышӑннӑ

1 статья 
Чӑваш Республикин "Чӑваш Республикинче вак тата вӑтам предпринимательлӗхе аталантарасси ҫинчен" 2009 ҫулхи юпа уйӑхӗн 19-мӗшӗнчи 51 №-лӗ саккунне (Чӑваш Республикин Патшалӑх Канашӗн ведомоҫӗсем, 2009, 82 №; 2010, 87 №; "Республика" хаҫат, 2012, чӳк уйӑхӗн 22-мӗшӗ; Чӑваш Республикин Саккунӗсен пуххи, 2013, 11 №; 2015, 12 №; 2016, 6, 
11 №-сем; "Республика" хаҫат, 2019, пуш уйӑхӗн 13-мӗшӗ, авӑн уйӑхӗн 18-мӗшӗ; 2020, ҫӗртме уйӑхӗн 3-мӗшӗ, юпа уйӑхӗн 28-мӗшӗ) ҫакӑн пек улшӑнусем кӗртес:
1) 2 статьяна ҫакӑн пек ҫырса хурас:
"2 статья. Ҫак Саккунра усӑ куракан тӗп ӑнлавсем
Ҫак Саккунра Федерацин "Раҫҫей Федерацийӗнче вак тата вӑтам предпринимательлӗхе аталантарасси ҫинчен" 2007 ҫулхи утӑ уйӑхӗн 24-мӗшӗнчи 209-ФЗ №-лӗ саккунӗпе (малалла – Федерацин "Раҫҫей Федерацийӗнче вак тата вӑтам предпринимательлӗхе аталантарасси ҫинчен" саккунӗ) пӑхса хӑварнӑ тӗп ӑнлавсемпе, ҫавӑн пекех ҫак ӑнлавпа усӑ кураҫҫӗ:
Чӑваш Республикин ӗҫ тӑвакан влаҫӗн вак тата вӑтам предпринимательлӗхе аталантарас енӗпе ӗҫлекен полномочиллӗ органӗ (малалла – полномочиллӗ орган) – Чӑваш Республикин Министрсен Кабинечӗ палӑртакан, Чӑваш Республикин вак тата вӑтам предпринимательлӗхе аталантарас енӗпе Чӑваш Республикин патшалӑх политикине пурнӑҫлассине тивӗҫтерекен ӗҫ тӑвакан власть органӗ.";
2) 7 статьян 1-мӗш пайне ҫакӑн пек ҫырса хурас:
"1. Чӑваш Республикинче вак тата вӑтам предпринимательлӗх субъекчӗсене пулӑшу парас ӗҫе Федерацин "Раҫҫей Федерацийӗнче вак тата вӑтам предпринимательлӗхе аталантарасси ҫинчен" саккунӗпе ҫирӗплетнӗ тӗп принципсемпе килӗшӳллӗн туса пыраҫҫӗ.";
3) 8 статьян 21-мӗш пайне ҫакӑн пек ҫырса хурас:
"21. Полномочиллӗ орган "Федерацин вак тата вӑтам предпринимательлӗхе аталантаракан корпорацийӗ" акционер обществине (малалла – вак тата вӑтам предпринимательлӗхе аталантаракан корпораци) Федерацин "Раҫҫей Федерацийӗнче вак тата вӑтам предпринимательлӗхе аталантарасси ҫинчен" саккунӗн 151 статйин 2-мӗш пайӗпе пӑхса хӑварнӑ сведенисене ярса парать.".

2 статья 
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

